
Kalaydı iş bize vay idi hâl-i zârımıza

Olurdu acz ile hep kârımız tazallüm-i vâh



Veren Hudâ mı degildir bu fikr ü aklı bize

Cebîn-i hamdi hemân eyle sûde-i dergâh



Tahayyür eyle Hudâ’nın kemâl-i kudretine

Edip semâ vü zemîne basîret üzre nigâh



Gör añla cilve-i esrâr-ı sun’-ı mevlâ’yı

Cihâna akl-ı kasîrince verme ma’nâyı




-









Terci-i Bend-i Latîfe-Âmîz


Virmiştik ol zamâñki bütün imtihânları

Hep yagladıktı terk ü firâra tabanları

Rûzeyle hoş geçirmişidik vakt ü ânları

Bu mâtem aglatır yine hep nev-civânları

Iyd erdi geldi mektebe gitmek zamanları

Tertîbe şimdi başlayalım biz yalanları

Harbiyye gerçi mekseb-i cümle fünûndur

Meşhûn-ı feyz olduğu da bî-zünûndur

Cevr ü cefâsı lîk be-gdyet füzûndur

Görmez safâ yüzi gireniñ kalbi hûndur

